
სსიპ - საქართველოს ტექნიკური უნივერსიტეტის „მთიანი რეგიონების ორგანული ფერმერული

სისტემების მართვის“ საბაკალავრო საგანმანათლებლო პროგრამის პირობითი აკრედიტაციის
შესახებ

 
1. გადაწყვეტილების მიღების სამართლებრივი საფუძვლები
 
1.1  „უმაღლესი განათლების შესახებ“ საქართველოს კანონის 66-ე მუხლის პირველი პუნქტის,.
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 04 მაისის
№65/ნ ბრძანებით დამტკიცებული „ზოგადსაგანმანათლებლო დაწესებულებებისა და უმაღლესი
საგანმანათლებლო დაწესებულებების საგანმანათლებლო პროგრამების აკრედიტაციის
დებულების“ (შემდგომში - აკრედიტაციის დებულების) 27  მუხლის პირველი პუნქტის2

მიხედვით, საგანმანათლებლო პროგრამების აკრედიტაციის საბჭო (შემდგომში - საბჭო)
სააკრედიტაციო დოკუმენტაციის, აკრედიტაციის ექსპერტთა ჯგუფის დასკვნის, დაწესებულების
მიერ აკრედიტაციის ექსპერტთა ჯგუფის დასკვნის პროექტზე წარმოდგენილი
არგუმენტირებული პოზიციის შესწავლისა და ზეპირი მოსმენის გამართვის საფუძველზე იღებს
გადაწყვეტილებას საგანმანათლებლო დაწესებულების საგანმანათლებლო პროგრამების
აკრედიტაციის თაობაზე. აკრედიტაციის დებულების 27  მუხლის მე-5 პუნქტის თანახმად, საბჭო5

ვალდებულია დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ბ“ ქვეპუნქტისა და აკრედიტაციის დებულების 27  მუხლის პირველი პუნქტის „ბ“5

ქვეპუნქტის შესაბამისად, საგანმანათლებლო პროგრამის პირობითი აკრედიტაციის შესახებ
გადაწყვეტილებას იღებს საბჭო, თუ „განათლების ხარისხის განვითარების შესახებ“
საქართველოს კანონის 22-ე მუხლის 3  პუნქტისა და აკრედიტაციის დებულების 27 -ე მუხლის2 6

პირველი პუნქტის „გ“ ქვეპუნქტის თანახმად, საგანმანათლებლო პროგრამა სრულად ვერ
აკმაყოფილებს აკრედიტაციის სტანდარტებს, კერძოდ, თუ საბჭოს მიერ საგანმანათლებლო
პროგრამა აკრედიტაციის სტანდარტებთან შესაბამისობის შეფასებისას: ერთ სტანდარტთან
მიმართებით მაინც შეფასდა, როგორც „ნაწილობრივ შესაბამისობაშია სტანდარტის
მოთხოვნებთან“ და არცერთ სტანდარტთან მიმართებით არ შეფასდება, როგორც „არ არის
შესაბამისობაში სტანდარტის მოთხოვნებთან“.

1.3. „განათლების ხარისხის განვითარების შესახებ“ საქართველოს კანონის 22-ე მუხლის მე-3
პუნქტისა და   აკრედიტაციის დებულების 27  მუხლის მე-4 პუნქტის მიხედვით, პირობითი6

აკრედიტაციის ვადაა არაუმეტეს 2 წელი.
1.4. აკრედიტაციის დებულების 27  მუხლის მე-3 პუნქტის შესაბამისად, პირობითი5

აკრედიტაციის მინიჭების შესახებ გადაწყვეტილების მიღების შემთხვევაში, საბჭო
უფლებამოსილია აკრედიტაციის მაძიებელს მისცეს რეკომენდაციები.
 
2. აღწერილობითი ნაწილი და დასაბუთება
 
2.1. 2019 წლის 13 დეკემბერს სსიპ - საქართველოს ტექნიკურმა უნივერსიტეტმა სსიპ -
განათლების ხარისხის განვითარების ეროვნულ ცენტრში (შემდგომში - ცენტრი) წარმოადგინა
№1716042 წერილით (ცენტრში რეგისტრაციის №1720041, 16.12.2020) სააკრედიტაციო განაცხადი
„მთიანი რეგიონების ორგანული ფერმერული სისტემების მართვის“ საბაკალავრო
საგანმანათლებლო პროგრამის აკრედიტაციაზე.
2.2 ცენტრის დირექტორის 2020 წლის 16 იანვრის №39153 ბრძანების საფუძველზე, სსიპ -
საქართველოს ტექნიკური უნივერსიტეტი ცნობილ იქნა აკრედიტაციის მაძიებლად. ცენტრის
დირექტორის 2020 წლის 31 მარტს №323526 ბრძანებით შეიქმნა აკრედიტაციის ექსპერტთა
ჯგუფი, რომელმაც 2020 წლის 8 მაისს განახორციელა სააკრედიტაციო ვიზიტი სსიპ -
საქართველოს ტექნიკურ უნივერსიტეტში, ხოლო 2020 წლის 26 ივნისს წარმოდგენილია
აკრედიტაციის ექსპერტთა ჯგუფის დასკვნა, რომლის შესაბამისად, საგანმანათლებლო პროგრამა
შეფასდა შემდეგნაირად:
 

 
 

სტანდარტები

შესაბამისობაშია
მოთხოვნებთან

მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის
შესაბამისობაში
მოთხოვნებთან

1.საგანმანათლებლო
პროგრამის მიზანი,
სწავლის შედეგები
და მათთან
პროგრამის
შესაბამისობა

√     

2.სწავლების
მეთოდოლოგია და
ორგანიზება,
პროგრამის
ათვისების
შეფასების
ადეკვატურობა

 √      

3.სტუდენტთა
მიღწევები, მათთან
ინდივიდუალური
მუშაობა

 √      

4.სწავლების
რესურსებით
უზრუნველყოფა

√       

5.სწავლების
ხარისხის
განვითარების
შესაძლებლობები

√       

2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, აკრედიტაციის ექსპერტთა ჯგუფის დასკვნა, აკრედიტაციის ექსპერტთა
ჯგუფის დასკვნის პროექტზე აკრედიტაციის მაძიებლის მიერ ცენტრისთვის წარმოდგენილი
არგუმენტირებული პოზიცია.
2.4. ზეპირი მოსმენა გაიმართა 2020 წლის 6 ივლისს. სააკრედიტაციო განაცხადის, აკრედიტაციის
ექსპერტთა ჯგუფის დასკვნისა და აკრედიტაციის ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე, სხდომაზე დაინტერესებული მხარის პოზიციის მოსმენის საფუძველზე, საბჭომ არ
გაიზიარა ექსპერტთა დასკვნაში არსებული შეფასება. კერძოდ, 1-ლი სტანდარტი ნაცვლად
„შესაბამისობაშია მოთხოვნებთან“ შეფასდა, როგორც „მეტწილად შესაბამისობაშია
მოთხოვნებთან“. მე-2 სტანდარტი ნაცვლად „მეტწილად შესაბამისობაშია მოთხოვნებთან“
შეფასდა, როგორც „ნაწილობრივ შესაბამისობაშია მოთხოვნებთან“.
 
3. სარეზოლუციო ნაწილი
 
„უმაღლესი განათლების შესახებ“ საქართველოს კანონის 66-ე მუხლის პირველი და მე-3  პუნქტე1

ბის, „განათლების ხარისხის განვითარების შესახებ“ საქართველოს კანონის 22-ე მუხლის
პირველი პუნქტის, მე-2 პუნქტის „ა“ ქვეპუნქტის და 3  პუნქტის, აკრედიტაციის დებულების 27  1 2

მუხლის პირველი პუნქტის, 27  მუხლის პირველი პუნქტის „ბ“ ქვეპუნქტის და მე-5 პუნქტის, 27  5 6

მუხლის პირველი პუნქტის „გ“ ქვეპუნქტის, 33-ე მუხლის, „საჯარო სამართლის იურიდიული
პირის - განათლების ხარისხის განვითარების ეროვნული ცენტრის საქმისწარმოების წესისა და
შინაგანაწესის დამტკიცების შესახებ” სსიპ - განათლების ხარისხის განვითარების ეროვნული
ცენტრის დირექტორის 2011 წლის 01 ივნისის N223 ბრძანების მე-8 მუხლისა და საქართველოს
ზოგადი ადმინისტრაციული კოდექსის 53-ე მუხლის შესაბამისად, აკრედიტაციის საბჭომ,
კენჭისყრის შედეგად ათი ხმით ერთის წინააღმდეგ,
 
გადაწყვიტა:
 
1.დაკმაყოფილდეს სსიპ - საქართველოს ტექნიკურ უნივერსიტეტის სააკრედიტაციო განაცხადი
და ამ გადაწყვეტილების დანართი №1-ით გათვალისწინებულ საგანმანათლებლო პროგრამას
ერთი წლით მიენიჭოს პირობითი აკრედიტაცია.
 
2. ცნობილ იქნას აკრედიტაციის ექსპერტთა ჯგუფის დასკვნა „მთიანი რეგიონების ორგანული
ფერმერული სისტემების მართვის“ საბაკალავრო საგანმანათლებლო პროგრამის შესახებ ამ
გადაწყვეტილების განუყოფელ ნაწილად (დანართი №2).
 
3. ცნობილ იქნას საბჭოს 2020 წლის 20 ივლისის MES 9 20 0000618278 სხდომის ოქმის №01 ნაწილი
ამ გადაწყვეტილების განუყოფელ ნაწილად (დანართი №3).
 
4.საბჭომ განსაზღვრა შემდეგი რეკომენდაციები:
 
ა) რეკომენდირებულია გაუმჯობესდეს და დაიხვეწოს სწავლის შედეგების მიღწევის მექანიზმი,
კერძოდ სწავლის შედეგებში მკაფიოდ განისაზღვროს მენეჯმენტის სფეროს კომპეტენციები და
ასევე კავშირი სასწავლო კურსებსა და სწავლის შედეგებს შორის), შემუშავდეს სწავლის
შედეგების სამიზნე ნიშნულები;

ბ) რეკომენდირებულია გაუმჯობესდეს პროგრამის შინაარსი პროგრამის სტრუქტურაში
მენეჯმენტის სფეროს სასწავლო კურსების დამატებით;
 
გ) რეკომენდირებულია შემდეგი სასწავლო კურსებისათვის ,,ბიოეკონომიკა“, ,,მწვანე ეკონომიკა,
”მთის ორგანული მინდვრად საკვები წარმოება“, ,,ორგანული რძე და რძის პროდუქტების
წარმოების მენეჯმენტი“, ,,მთის ორგანული მეცხოველეობის საფუძვლების“, ,,ცხოველთა
გენეტიკა“, „ცხოველთა მომშენებლობის“, „ცხოველთა კვების“ „ორგანული ხორცი და ხორცის
პროდუქტების ტექნოლოგიის“ განისაზღვროს წინაპირობები;
 
დ) რეკომენდირებულია გაიზარდოს თავისუფალი კომპონენტების და არჩევითი
დისციპლინების მოცულობა;
 
ე) რეკომენდირებულია გაძლიერდეს დამსაქმებლების ჩართვა პროგრამის განვითარების
პროცესში და გაფართოვდეს პოტენციურ დამსაქმებლებთან თანამშრომლობის არეალი;
 
ვ) რეკომენდირებულია საკონსულტაციო საათების გამოყენებით, უნივერსიტეტის მხრიდან
მოხდეს სტუდენტთა ინფორმირება პროცედურული საკითხების შესახებ, აქ იგულისხმება
სააპელაციო პროცედურების, როგორც სტუდენტთა აკადემიური მოსწრების გაუმჯობესების
პრეზენტირება, რადგან , როგორც ამას საერთაშორისო გამოცდილება ცხადყოფს, მიღებული
შეფასების გადამოწმება ამაღლებს შეფასების სანდოობის დონეს რაც, ცხადია, დადებითად
მოქმედებს სწავლის ხარისხისა და შედეგის გაუმჯობესებაზე;
 
ზ) რეკომენდირებულია პროგრამის საპროგნოზო ბიუჯეტის შემუშავება;
 
თ) აუცილებელია პროგრამაში პროექტების მართვის დამატება, პროქტები უნდა იყოს
მორგებული პროგრამის სპეციფიკას, ასევე ოპერაციათა კვლევის, მენეჯერული
(მმართველობითი) აღრიცხვის, ფონდების, გრანტების მოძიების საკითხების დამატება. ასევე,
რეკომენდირებულია საკითხების დამატება, რომლებიც შეეხება ბანკებიდან როგორ აიღება
სესსხი, როგორ იმართება ფულადი ნაკადები სესხის პირობებში;
 
ი) სასწავლო კურსები ,,ცხოველთა ორგანული კვება“, ,,მთის ორგანული მდელოს
საკვებწარმოება“ და ,,მთის ორგანული მინდვრად საკვებწარმოება“ იდენტურია ერთმანეთის
ასევე გამოყენებულია ერთი და იგივე ლიტერატურა, ამიტომ შესაძლებელია ამ სასწავლო
კურსების გაერთიანება ერთ სასწავლო კურსად (ცხოველთა ორგანული კვება), რომლის
შედეგადაც გამონთავისუფლდებოდა კრედიტები და მათ შეეძლოთ კურიკულუმში ჩაესვათ
მენეჯმენტის მიმართულების სასწავლო კურსები;
 
კ) გადაიხედოს სასწავლო კურსის სილაბუსებში გამოყენებული ტერმინოლოგიები, მაგალითად
ორგანული ფერმერი, ორგანული სელექცია, ორგანული ტყე, ორგანული მერქანი და სხვა;
 
ლ) შესწორდეს სასწავლო კურსების ,,საველე პრაქტიკა“ და ,,სოფლის მეურნეობის მექანიზაცია“
მიზანი და შესაბამისობაში მოვიდეს საკითხებთან.
 
5. საბჭოს აღნიშნული გადაწყვეტილება ძალაში შევიდეს 2020 წლის 20 ივლისს.
 
6. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ“
საქართველოს კანონის 24  მუხლის პირველი პუნქტის შესაბამისად, საგანმანათლებლო1

დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ.თბილისი, მ. ალექსიძის ქ. №2, ან თბილისის საქალაქო
სასამართლოს ადმინისტრაციულ საქმეთა კოლეგიაში სარჩელის შეტანის გზით შემდეგ
მისამართზე: ქ. თბილისი, დავით აღმაშენებლის ხეივანი, მე-12 კილომეტრი, №6, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) ცენტრის ვებ-გვერდზე ( ) გამოქვეყნების დღიდან, ერთი თვის ვადაში.www.eqe.ge

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბურდული ირაკლი

საგანმანათლებლო პროგრამების აკრედიტაციის საბჭო
სხდომის მდივანი
თიკანაშვილი ნიკა       



დანართი №1 
 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება1 მთიანი რეგიონების ორგანული 
ფერმერული სისტემების 
მართვა 

2 ერთობლივი უმაღლესი საგანმანათლებლო პროგრამა - 

3 სტატუსი2  ახალი 

4 სტატუსის გათვალისწინებით, საბჭო(ებ)ს 
გადაწყვეტილების თარიღი და ნომერი 

- 

5 ხელახალი აკრედიტაციის შემთხვევაში საგანმანათლებლო 
პროგრამის წინა დასახელება3 

- 

6 უმაღლესი განათლების საფეხური4 ბაკალავრიატი 

7 დაშვების წინაპირობები - 

8 კვალიფიკაციის დონე5   მეექვსე 

9 კვალიფიკაციის დასახელება მენეჯმენტის ბაკალავრი 

10 ზოგადი განათლების შესაბამისი საფეხურის 
საგნის/საგნების/საგნობრივი ჯგუფის სწავლების 
უფლების მითითებით6 

- 

11 დეტალური სფეროს დასახელება და კოდი (ISCED – F – 
2013) 

0413 მენეჯმენტი და 
ადმინისტრირება 

12 კვალიფიკაციის კოდი7  

13 სწავლების ენა ქართული 

14 ECTS კრედიტების ჯამური რაოდენობა 240 

15 განხორციელების ადგილი8 საქართველო, ქ. თბილისი, 0192, 
დ. გურამიშვილის გამზ. No17, 
სტუ-ს მე-11 კორპუსი. 

 

                                                             
1  დეტალური სწავლის სფეროს შესაბამისი 
2  ავტორიზებული ან/და ხელახალი აკრედიტაცია;  
3  საგანმანათლებლო პროგრამის დასახელების ცვლილების შემთხვევაში 
4  ბაკალავრიატი; მაგისტრატურა; საბაკალავრო-სამაგისტრო; დოქტორანტურა 
5 ეროვნული კვალიფიკაციების ჩარჩოს მიხედვით 
6  მასწავლებლის მომზადების ინტეგრირებული საბაკალავრო-სამაგისტრო საგანმანათლებლო 
პროგრამის   ან მასწავლებლის მომზადების საგანმანათლებლო პროგრამის შემთხვევაში 
7  სწავლის სფეროების კლასიფიკატორის შესაბამისი დეტალური სფეროს ოთხნიშნა კოდი/ეროვნული 
საკვალიფიკაციო ჩარჩოს (120/ნ) შესაბამისი კოდი 
8  ქვეყანა, ქალაქი/მუნიციპალიტეტი, საფოსტო ინდექსი, ქუჩა, ქუჩის ნომერი 



16 მსჯავრდებულ აბიტურიენტთა საგანმანათლებლო 
პროგრამაზე სწავლა-სწავლების უფლებამოსილება 

- 

17 ამ გადაწყვეტილების ძალაში შესვლის თარიღი 2020 წლის 20 ივლისი 

18 აკრედიტაციის საბჭოს მიერ გაცემული რეკომენდაციების 
შესრულების თაობაზე ანგარიშის 
წარმოსადგენად/მონიტორინგის განსახორციელებლად  
განსაზღვრული ვადა9 

 

19 აკრედიტაციის ვადის გასვლის თარიღი 2021 წლის 20 ივლისი 

 

                                                             
9 საბჭოს მიერ რეკომენდაციების შესრულების თაობაზე ანგარიშის წარმოდგენის 
შესახებ/მონიტორინგის განსახორციელებლად გადაწყვეტილების მიღების შემთხვევაში 

